Dandalin Hollywood Ya Sauka Nijeriya

“Cif” Michael Gozzard ne da Jakadan Amirka, Ambassador McCulley, a wajen
bikin rufe taron Kara wa juna ilmi.

Wani mashahurin mawallafi kuma darektan fina-finai, a Dandalin Wallafa Fina-
finai na Hollywood, Michael Gozzard, wanda kuma ya samu lambar yabo, ya
jagoranci wani taron Kara wa juna ilmi, na kwanaki shida, game da rubuta shigar
wallafa fina-finai, a Birnin Abuja, a ranakun 4 zuwa 9 ga watan Satumba. Ofishin
jakadancin Kasar Amirka ne, ya shirya taron Kara wa juna ilmin, tare da hadin
gwiwar Sansanin Wallafa Fina-finai na Birnin Abuja, da Kungiyar Masu Shirya
Fina-finai ta Nijeriya da kuma Cibiyar Kula da Fina-finai ta Kasa, watau NFI, dake
Jos. Mawallafa fina-finai har 28 ne, da shaithannin sanana harkokin fina-finai da
Kwararru, a fannin masana’antun shirya fina-finai, na "Kanywood" da
“Nollywood”, sun share mako guda, suna wasa KwaKwalwa da musayar ra’ayoyi
da kuma Kwarewa, kazalika da cin gajiyar masaniyar da aka shirya, da nufin
taimaka wa shirin fina-finai da bidiyo, a Nijeriya, yadda za su cimma irin na
Dandalin Hollywood.

Da kuma yammacin ranar Talata, 6 ga watan na Satumba, Mista Gozzard, tare da
mahalarta taron Kara wa juna ilmin, sun samu wata damar da suka kai ziyara ga
Ministan Babban Birnin Tarayya, wanda ya yaba wa KoKarin ofishin jakadancin,
da kuma irin damar da ya bai wa masu halartar taron, ya kuma yi alkawarin zai ci
gaba da taimaka wa ci gaban harkokin sana’ar shirya fina-finai, a Nijeriya.

Masu halartar taron ne, ke tace wani fim da aka tsara.

A Karshen taron, an gabatar da biyu daga cikin fina-finan da masu halartar taron
suka shirya, ga jakadan na Amirka, Ambasada McCulley. A cikin jawabinsa ga
jama’ar, jakadan ya lura cewa, "ganin irin himmar da aka bayar da kuma aikin da
aka yi tukuru, a wajen taron na Abuja, da kuma irin yadda harkokin masana’antun
shirya fina-finai ke bunkasa da shahara, akwai tabbacin cewa, wata rana, za mu
fara ganin Kasaitaccin harkokin fina-finai, a tsakaninku da Mike. Wannan kuma
shine zai bayar da sha’awa game da abubuwan da kuke yi, da kuma abinda za ku
bar wa ‘yan baya, game da wannan taron Kara wa juna sani." Ya kuma roKe su, "da
idan suka kammala wannan taron, da su yi tunanin irin alakarsu da Mike Gozzard,
da tunani game da irin abubuwan da za su faru a Kasar nan, da kuma tunanin
wallafa fina-finan da za su kawo ci gaban zaman lafiyar al’umma, da kyautata jin
dadin rayuwa da kuma yin haKuri da juna. A matsayinku na masu tsara fina-finai
da shirye su, kuna da alhakin yin amfani da ayyukanku, ba ga canja harkokin Kasar
nan ba, kadai, har ma na ci gaban Nijeriya."

Kafin zuwansa, birnin Abuja, Michael Gozzard ya jagoranci irin wannan taron, na
Kara wa juna ilmi, a Lagos, a ranakun 29 ga watan Agusta, har ya zuwa 2, ga watan
Satumba.

